
PUTERI BELGIUM LAWAT MAJLIS AIDS MALAYSIA 
 
 
    KUALA LUMPUR, 27 Feb (Bernama) -- Puteri Mathilde dari Belgium yang 
sedang mengiringi suaminya Putera Philippe untuk lawatan lima hari ke 
negara ini, hari ini melawat Majlis Adis Malaysia (MAC) di sini. 
    Ketibaan baginda disambut oleh Presiden MAC Datin Paduka Marina 
Mahathir. 
    Semasa lawatan sejam itu, puteri itu telah diberi taklimat oleh Marina 
mengenai aktiviti MAC untuk membantu mangsa Aids/HIV di negara ini. 
    Putera Philippe, Putera Mahkota Belgium, dan Puteri Mathilde tiba di 
sini Sabtu lepas untuk lawatan yang menumpukan kepada bidang ekonomi. 
    Pasangan diraja itu dijadualkan melawat Perak esok dan dijangka 
menghadap Sultan Perak Sultan Azlan Shah. 
    -- BERNAMA 

